
kaloe sampe neh goea kaboeroe mendoesin, samoea nanti djadi engga oeroes.”

Koei-tjoan merasa jang ia tida bisa tahan lagi pada kekasihnja. Laloe ia berbangkit, dan berpakeh pakehan, kamoedian laloe ia pergi ka blakang bilangin Boen san boeat mengoentji pintoe.

Samantara itoe Bok-hiang soeda ada menoenggoe di pertengahan, dan sigra djoega doewa kekasih itoe berlaloe dari itoe roemah, dimana tadi ia orang soeda bertindak masoek dengen hati berketak-ketik.

Sasampenja di roemah sendiri, Bok-hiang lantas menolak pintoe dengen amat plahan, memasang koeping boeat mendenger apa tida ada kadjadian apa-apa, kamoedian laloe berkata dengen soeara bisik-bisik :

,,Sekarang goea maoe tidoer sadjas inget loe poenja perdjandjian!”

,,Kapan goea boleh dateng lagi ka mari?“

,,Liat sadjaj sekarang goea soeda kliwat ngantoek"

Sambil kata begitoe si nona lantas mengoentji pintoe dari dalem.

Koei-tjoan berdiri diam sabentaran dengen bersenjoem, kamoedian ia djoega lantas berlaloe.

